
Iz drugog ugla historije

Bosna 1 Hercegovina, istocna
kriza 1 Sarajevski atentat

Krajem 19. i poCetkom 20. stoljeCa kairski Casopis al-Manar je bio jedan od najutjecajnijih islamskih prosvjetiteljskih
Casopisa: akademik Enes Kari¢ u Pogledima donosi, sa distance od ravno stotinu godina, nekoliko odabranih primjera
koji zorno svjedoCe o nacinu na koji je al-Manar tretirao politiCka kretanja i dogadaje u Bosni i Hercegovini i na Balkanu

Pise: Enes Karié¢

gipatski (kairski) ¢asopis

al-Manar (“Svjetionik”)

bio je jedan od najutjecaj-

nih islamskih prosvjeti-
teljskih casopisa na samom kra-
juXIXitokom Cetiri prve deceni-
je XX stoljeca (od 1898. do 1935.
godine.)

Sirijac Muhamed Resid Rida
(1865.-1935.), reformski usmjere-
ni mislilac i alim, tokom ovog
perioda izlazenja al-Manara bio
je njegov glavni i odgovorni ure-
dnik i “ideolog” uredivacke ori-
jentacije. Casopis je, zahvaljuju-
¢i prije svega interesiranjima svo-
ga urednika M. R. Ridaa, donio i
nekoliko tekstova, priloga iinfor-
macija o Bosni i Hercegovini i Bal-
kanu, u razli¢itim povodima (tzv.
Isto¢no pitanje, Balkanski ratovi,
Sarajevski atentat, Prvi svjetski
rat, itd.). Zanimljivo je da ovom
prilikom, sa distance od gotovo
stotinu godina, u nekoliko oda-
branih primjera i kra¢ih infor-
macija pokazemo - barem ukrat-
ko - nacin na koji je Casopis al-
Manar tretirao politicka kretanja
i dogadaje u Bosni i Hercegovini
ina Balkanu. Prije toga evo najnu-
znijih informacija o ovom ¢asopi-
su i njegovom uredniku.

Na egipatskoj sceni ¢asopis al-
Manar javlja se u doba snazne
pojave muslimanskih i islamskih
reformskih (islah) i modernisti-
¢kih (tahdis i hadasa) ideja. Ka-
iro i Egipat su jo$ prije pojave
prvoga broja al-Manara u martu
1898. godine imali na sceni neko-
liko casopisa. Madzallatu 1-
Mugqtataf je poceo izlaziti 1876.
godine, Dzaridatu l-Ahram je us-
tanovljen 1875. godine, dok se
Madzallatu 1-Hilal javlja 1892.
godine. Tu su nekako u isto vrije-
me bili pokrenuti i casopisi Sahi-
fatu l-Muayyid, osnovan 1889., te
Dzaridatu l-Liwa’ (poceo izlaziti
1900. godine).

U reformskoj intelektualnoj kli-
mi i previranjima godine 1898. u
Kairu se javlja al-Manar kao po-
glavito vjerski reformatorski caso-
pis. Al-Manar je do 1900. godine
izlazio sedmi¢no, na osam strani-
ca, potom od 1901. godine izlazi
polumjesecno, tako je bilo sve

do smrti Muhammada Abduhua
(1905. godine), najveceg autorite-
ta u reformatorskoj struji islam-
skog misljenja na prelazu XIX u
XX stoljece. Od 1906. godine ca-
sopis al-Manar izlazi mjesecno
sve do 1935. godine, kad umire
Muhammad Rasid Rida, osnivac
i vlasnik ¢asopisa.

Al-Manar je po svojoj orijenta-
ciji bio izvjesna islamska protute-
za “sekularnoj” orijentaciji mno-
gih novina i Casopisa u Egiptuina
Bliskom istoku potkraj XIX i u
prvim decenijama XX stoljeca.

Casopis al-Manar je ve¢ prvih
godina XX stolje¢a postao najpo-
znatiji i najpopularniji vjerski i
kulturni list u arapskom svijetu.
Pratio je razli¢ite teme i obradivao
ih umnogome sa sljede¢ih pozi-
cija: a) Reforma posredstvom od-
goja i obrazovanja, b) Sirenje
op¢ih principa “prvih islamskih
generacija’, c) Pribavljanje prakti-
¢nih pravnih rjesenja, d) Briga za
reformu klasi¢nog vjerskog mi-
Sljenja, e) Oslobadanje od svakih
“primjesa novotarija i mitova” u
tumacenju vjere.

Takoder, ¢asopis al-Manar je
vrlo ¢esto donosio i prigodna
tumacenja Kur’ana srodne ori-
jentacije kakvu su imala i tuma-
¢enja znamenitog djela Tafsiru 1-
Manar, nedovrsenog komentara
Kur’ana, kojeg je po idejama Mu-
hammada Abduhua napisao Mu-
hammad Rasid Rida. Rasprave
su, takoder, bile veoma frekven-
tne u casopisu al-Manar, ugla-
vnom o muslimanima i kolonija-
lizmu, slabljenju institucije hali-
fe i halifata, reformatorskim stru-
janjima medu muslimanima, itd.
0dgoj i obrazovanje bila je goto-
vo redovna “rubrika” u ovom
casopisu. Kad je posrijedi mo-
derna nauka, al-Manar je bio
pod utjecajem Muhammada Ab-
duhua. Opce opredjeljenje ovog
Casopisa je bilo da se trebaju
poznavati naucni tokovi koji pri-
dolaze iz moderne Evrope. Caso-
pis al-Manar imao je vrlo Cesto i
stranice posvecene fetvama.

TRAVNICKE DILEME

Odjeljak koji je urednistvo ime-
novalo “Vijesti i pogledi” dono-
sili su vijesti i kratke komentare
ili “poglede” na njih. Napokon,
rubrika “Nauc¢na i knjizevna tra-
dicija” pratila je nova izdanja, pu-
blikacije, knjizevna i teorijska
djela i prikazivala ih.

Op¢i je dojam da su urednik
Muhammad Rasid Rida i njegovi
saradnici u svojim politickim,
vjerskim, kulturnim i ekonom-
skim raspravama, iznosili stavo-
ve i poglede uglavnom s pozicija

Muhammad Rasid Rida

jedinstva islamskog svijeta (do
Prvog svjetskog rata), a potom na
stranicama Casopisa al-Manar
dolaziido neke vrste proarapske
nacionalne orijentacije, iako u
pocetku oprezno.

Interes za
“Istoéno pitanje”

Pocetkom XX stoljeéa Casopis
al-Manar bio je poznat i ¢itan u
Bosni i Hercegovini. U jednoj
svojoj studiji Fikret Karci¢ i Mus-
tafa Jahi¢ upoznali su nasu nau-
¢nu javnost o tome da je Muha-
med Zahirudin Tarabar, uc¢enik
Fejzija medrese u Travniku, upu-

Pocetkom XX stoljeca ¢asopis al-Manar hio je poznat i
¢itan u Bosni i Hercegovini. U jednoj svojoj studiji Fikret
Karéié¢ i Mustafa Jahi¢ upoznali su nasu nauénu javnost
o0 tome da je Muhamed Zahirudin Tarabar, uéenik Fejzija
medrese u Travniku, uputio pismo ¢asopisu al-Manar

u kojem je postavio pitanje (1909. godine) o vjerskoj
utemeljenosti i opravdanosti hidzreta ili iseljavanja
hosanskohercegovackih muslimana u Tursku nakon

Sto je Austro-Ugarska anektirala Bosnu i Hercegovinu

tio pismo ¢asopisu al-Manar u ko-
jem je postavio pitanje (1909. go-
dine) o vjerskoj utemeljenosti i
opravdanosti hidzreta ili iselja-
vanja bosanskohercegovackih
muslimana u Tursku nakon §to je
Austro-Ugarska anektirala Bosnu
iHercegovinu. Urednik Muham-
mad Rasid Rida osobno dao je od-
govor i objavio ga u al-Manaru.
Karci¢ i Jahi¢ u svojoj studiji do-
nose bosanski prijevod Tarabare-
vog pitanja i Ridaovog odgovora.
Ukratko, iz odgovora se vidi da je

Muhammad Rasid Rida bio pro-
tiv iseljavanja muslimana BiH u
tadasnju Osmansku imperiju,
tvrdi da za to ne postoje opravda-
ni razlozi, itd.

Urednik al-Manara Muham-
mad Rasid Rida je bio aktivan u ta-
dasnjoj (pretezno panislamski in-
spiriranoj) politici koja je bila na-
rocito naglasena kao takva prije
Prvog svjetskog rata. Tokom tog
rata, ali i u periodu nakon njega,
Rida je Cesto lavirao izmedu ide-
ja o razli¢itim oblicima jednog
moguceg arapskog halifata (kao
supstituta za nestajucu i urusava-
juéu Osmansku imperiju). Uces-
tvovao je na tzv. Sveislamskim
kongresima odrzanim u Mekki
1926.1uJerusalemu 1931. godine.
Kao istaknuti muslimanski aktivis-
ta, nastojao je osnovati $kolu Da-
ru d-da’'wa wa l-ir§ad za islamske
misionare. Pokusao je tu ideju
prvo realizirati 1909. ili 1910. go-
dine sa Mladoturcima u Istanbu-
lu, ali od njih nije dobio ni novca-
nu ni drugu vrstu podrske, iz Is-
tanbula se vratio praznih ruku, pa
je taj njegov zavod poceo raditi tek

1912. u Kairu. Ugasio se, medutim,
negdje 1914. godine, u predvecer-
je Prvoga svjetskog rata.

Casopis al-Manar je tokom ci-
jelog perioda svoga izlazenja
(1898. - 1935.) budno i pomno
pratio dogadaje, teme, pitanja,
pojave i rasprave u tadasnjem
muslimanskom svijetu, ali i u
Evropi.

Napose al-Manar prati (sve do
1924. godine) one dogadaje koji
su se ticali rasparcavanja, sla-
bljenja i konac¢ne propasti
Osmanske imperije. Do pocetka
Prvog svjetskog rata M. R. Rida,
kao urednik al-Manara, nije niu
primisli dovodio u pitanje legal-
nost i legitimnost Osmanskog
halife. Tu je bio vjerni sljedbenik
svoga ucitelja Muhammada ‘Ab-
duhua (koji je priznavao i po-
drzavao Serijatski legalitet i legi-
timitet Osmanskog sultana/hali-
fe). Ovo isti¢emo s obzirom na ¢i-
njenicu da su tadasnji sultan-
ski/halifski krugovi u Carigradu
strahovali od arapskog odvajanja,
na tajne nagovore i podstreke
Britanaca. Naime, sve od vreme-
na kad su Britanci de facto zauze-
li Egipat 1882. godine, i tako ga za-
pravo preoteli od nominalne
Osmanske vlasti, postojale su gla-
sine da Arapiiu drugim Osman-
skim pokrajinama (Arabija, Siri-
ja, Irak, Palestina) zele uspostavi-
ti neku vrstu svoga zasebnog
arapskog halifata.

Alj, kad je Prvi svjetski rat donio
znacajne promjene na tkivu Aus-
tro-Ugarske, Ruske i Osmanske
imperije, i kad su mirovne konfe-
rencije nakon Prvog svjetskog ra-
ta oznacile konac¢ni kraj i disolu-
ciju ovih imperija, M. R. Rida je i
dalje bio za postojanje halife, s tim
$to je sada smatrao da se moze
formirati neka vrsta arapskog ha-
lifata od zemalja “Arabijskog po-
luotoka, Iraka, Sirije, Palestine, sve
to pod Serifom Husejnom od
Mekke” S tom Zeljom u vidu, on
je 25. juna 1919. godine podnio je-
dan Memorandum (Muzakkirah)
tadas$njem premijeru Velike Bri-
tanije, Lloydu Georgeu, u kojem
trazi formiranje jednoga takvoga,
sasvim novoga arapskog halifata,
te da pomo¢ u tom smislu “musli-
mani o¢ekuju od Velike Britanije”.
U ovom Memorandumu M. R.
Rida “pravdao” se Lloydu Geor-
geu zbog simpatija koje su musli-
mani imali prema Njemackoj to-
kom Prvog svjetskog rata. Ako
sada Velika Britanija zeli zadobi-
ti simpatije muslimana, tad ona
treba da pomogne “formiranje

Izvjestaji al-Manara o zvjerstvima protiv autohtonih muslimana Balkana uspore



5. juli/srpanj 2014.

Pogledi m

halifata od arapskih zemalja’,
smatrao je Rida. Takav stav je
umnogome odredivao njegovo
videnje “isto¢nog pitanja” tokom
zadnje etape njegova zivota.

Navedeni primjer je samo jedan
u nizu mnogih koji pokazuju na-
¢in na koji je M. R. Rida zivo pra-
tio i, naravno, nasiroko komenti-
rao “isto¢no pitanje” (al-mas’alah
a$-$arqiyyah) i s tim u vezi do-
gadanja u Bosni i Hercegoviniina
Balkanu.

Na tragu ovoga, treba istaci da
nisu bili rijetki naslovi opcenite
naravi u al-Manaru kao $to su: al-
Mas'alatu s-suriyyatu wa l-ahzabu
(Sirijsko pitanje i politicke stran-
ke), al-Mas’alatu l-’arabiyyatu
(Arapsko pitanje), Masalatu 1-
barbari (Pitanje Berbera),
Mas’alah maqduniyyah (Make-
donsko pitanje), itd., a takvi naslo-
vi preovladuju tokom gotovo cije-
log perioda izlazenja ovog lista.

Upravo je u takvom kontekstu
vidljivog rasapa Osmanske impe-
rije potrebno posmatrati i al-Ma-
narovo tematiziranje “isto¢nog
pitanja” ili al-mas’alah a$-
Sarqiyyah, bilo da se ta sintagma
javlja kao zaseban naslov ili kao
politicka kovanica u drugim ras-
pravama u al-Manaru. Ovaj ¢aso-
pis na nekoliko mjesta spominje
i sintagmu “ar-radzul al-marid” (u
znacenju “Bolesni covjek’, to jest
Osmanska imperija ili Osman-
ski sultan Abdulhamid IT kao “bo-
lesnik na Bosforu”).

Prema Muhammadu Salihu Al-
Marrakasiju i njegovim odli¢nim
analizama sadrzaja i politickog
opredjeljenja ¢asopisa al-Manar,
urednik M. R. Rida je veoma
svjestan §ta politicki znaci al-
mas’alah as-$arqiyyah, da se po-
glavito odnosi na propast osman-
ske vlasti i sultana (inhilalu s-
saltanati l-usmaniyyah) u zemlja-
ma isto¢ne Evrope i Balkana, pa
potom i u arapskom svijetu, nara-
vno. Takoder, Rida je sa svoje
strane bio svjestan da je rijecio
“mrznji Evropljana prema
Osmanskoj imperiji nakon §to su
se pobunili mnogi narodi isto¢ne
Evrope i zemalja Balkana (saru
$u’ubu biladi I-balgan)..”

Takoder, isto¢no pitanje se na
stranicama al-Manara poneka-
da obradivalo i kao pitanje uvla-
¢enja Osmanske imperije na stra-
nu Njemacke u vrijeme Prvog
svjetskog rata. Politika ne samo
njemackog prodora na Istok
(siyasatu z-zahfi $arqan), kao i
njemacko savezni$tvo sa Osman-
skom imperijom, takoder su se
veoma Zivo tretirali na stranicama
al-Manara. U ovom pogledu je za-
nimljiv tekst iz 1899. godine pod
naslovom Hutbatu Naziri Hari-
dziyyati Almaniya (Besjeda minis-
tra inostranih poslova Njema-
¢ke), u kojem se analizira politi-
Cka situacija na Balkanu kroz ta-
dasnju njemacku politiku. Ta-
koder, u broju od 22. jula 1902. go-
dine al-Manar govori o “povijes-
ti isto¢nog pitanja i posjedima
koje je izgubila Osmanska drza-
va” Tubroju od 24. avgusta 1903.
godine opet se ¢asopis al-Manar
vraca isto¢nom pitanju kroz tek-
st u kojem se govori o “rjesenju
¢vora isto¢nog pitanja...”

Muhammad Ras$id Rida nas-
toji objasniti svome citateljstvu da
je mnogo faktora koji su upleteni
u “istoCno pitanje’, te da ga treba
posmatrati u Sirem kontekstu.
Tako on u broju od 5. maja 1901.
godine govori o “uzrocima rusko-
osmanskih ratova” i borbama za
teritorije i za mora. Nakon izbija-
nja [lindenskog ustanka u Make-
doniji 2. avgusta 1903. godine,
al-Manar u svojoj rubrici “Vijes-
ti i pogledi” (al-ahbar wa l-ara’),
u broju od 7. oktobra 1903. godi-
ne, tvrdi da “ima pouka u make-
donskom ustanku” (al-'ibratu fi
sawratin makduniyyah).

U vezi sa Ilindenskim ustankom
u Makedoniji al-Manar takoder
vrlo diskretno obavjeStava svoje
Citateljstvo da su “engleski bisku-
pi” (usaqifatu 1-inkliz) radili na
pruzanju pomoc¢i makedonskim
kr$¢anima (‘ala intisari n-nasara
fi magduniya).

Prema Ridaovom tekstu “Islam-
ski svijet i evropski kolonijali-
zam” (al-'alamu l-islamiyyu wa 1-

da bavi temom “isto¢nog pitanja”
na izrazito romanticarski nacin.
Tako on u tekstu “Isto¢no pitanje”
(al-Mas’alah a$-$arqiyyah), tvrdi
da se treba “suprotstaviti koloni-
zatorima” (al-wuqufu ‘alal-mus-
ta'mirin), spominje savez
“Osmanlija, Iranaca, Afganistana-
caiKraljevstva Marrakas$a” protiv
kolonijalista. U ovome je on po-
sve na tragu svoga ucitelja Dze-
maluddina al-Afganija (umro
1897), koji je tvrdio da se koloni-
jalizam (al-isti'mar) treba zausta-
viti navodnim “sveislamskim sa-
vezom” (al-dZami’ah al-isla-
miyyah), sastavljenim od naprijed
pobrojanih tradicionalnih mu-
slimanskih zemalja. Navedimo
ovdje da M. R. Rida u ovom kon-
tekstu spominje i “Balkansko pi-
tanje” (al-mas’alah 1-balqa-
niyyah).

Ali, u al-Manaru nalazimo i
tekstove uslovljene pragmom i
politickim trenutkom, pa i ve-
oma diferencirane Ridaove sta-
vove prema kolonizatorima, te

ge posljedice Prvoga svjetskoga
rata, M. R. Rida se vraca na “is-
to¢no pitanje’; sada u formi je-
dnoga c¢lanka koji daje pregled
$tampe (uglavnom sa Zapada) o
toj temi.

Na viSe mjesta u al-Manaru to-
kom 1912. i 1913., te, naravno,
1914. godine urednik M. R. Rida
spominje Balkanske ratove. On ih
otvoreno naziva “krizarskim” (as-
salibiyyah). Izvjestaji al-Manara o
zvjerstvima protiv autohtonih
muslimana Balkana usporedivi su
sa izvjestajima Karnegijeve fonda-
cije (The Carnegie Endowment
for International Peace) iz istog
periodaio istom predmetu.

Al-Manar i aneksija BiH

Ipak, tokom prvih nekoliko go-
dista casopis al-Manar ne spomi-
nje tako cesto Bosnu i Hercegovi-
nu. A uslucajevima kad se nave-
deime Bosne i Hercegovine, obi-
¢no se ono povezuje sa tada-
$njim dogadanjima na Balkanu.
Na primjer, kad al-Manar u bro-

RIDOV PRAGMATIZAM

M. R. Rida u jednom tekstu
(“Islamski svijet i zapadni
kolonijalizam” - al-’alamu
I-islamiyyu wa I-isti’maru
I-garbiyyu) za Engleze tvrdi
da su “najmocniji narod
na Zemlji” (agdaru umami
I-ardi), da se Englezi
“rukovode razumom

vise negoli Sto se rukovode
silom”, itd. Postoje i
mnoga druga mjesta

gdje vidimo Ridaova
laviranja i (pragmaticnu)
promjenu stavova

isti'maru l-urubiyyu), “isto¢no
pitanje” je neodvojiva agenda sa-
me sustine pitanja evropskog ko-
lonijalizma, a evropski kolonija-
lizam je u svojim “politickim aspi-
racijama” (al-matami’'u s-
siyasiyyah) podstaknut “vjerskim
ekstremizmom” (at-ta’assubu ad-
diniyyu), smatra on.

Ima primjera gdje se M. R. Ri-

i/ it

Urednik al-Manara i naslovna stranica njegovog ¢asopisa

mi$ljenja da svi kolonizatori
“nisu isti”

Veoma je lahko uociti kad je M.
R. Rida bio pod utjecajem realpo-
litike svoga ucitelja Muhammada
‘Abduhua, a kad je, opet, slijedio
beskompromisne stavove revolu-
cionara Dzemaluddina al-Afgani-
ja. Ima stranica u al-Manaru kad M.
R. Rida hvali britanskog Lorda Cro-
mera. Karakteristican je Ridaov
tekst al-'Ibratu min kalami I-Lord
Krumer (Pouke iz govora Lorda
Cromera), tvrdi da “veéina osman-
skih uglednika daje prednost Engle-
zima (yufaddiluna I-Inkliza) pred
svakom evropskom drzavom” M. R.
Rida u jednom tekstu (“Islamski svi-
jetizapadni kolonijalizam” - al-'ala-
mu l-islamiyyu wa l-istmaru 1-
garbiyyu) za Engleze tvrdi da su
“najmoc¢niji narod na Zemlji”
(agdaru umamil-ardi), da se Engle-
zi “rukovode razumom viSe nego-
li $to se rukovode silom’, itd. Posto-
jeimnoga druga mjesta gdje vidi-
mo Ridaova laviranja i (pragmati-
¢nu) promjenu stavova.

U broju od marta 1921. godine,
kad su se ve¢ uveliko znale mno-

juod 29. jula 1899. godine opisu-
je nestabilnu situaciju u Makedo-
niji, navodi da je Austrija (an-
Namsa) blizu Makedonije “preko
Bosne i Hercegovine’) ali da se ne-
¢e mijesati “kako ne bi rasrdila
Osmansku imperiju”

Ali, kad je Austro-Ugarska ane-
ktirala Bosnu i Hercegovinu 1908.
godine, ovaj ¢asopis u velikom
broju navrata spominje Bosnu i
Hercegovinu. U broju od januara
1909. godine M. R. Rida donosi
izvode iz govora Sultana Abdu 1-
Hamida IT (vladao do 1909.) u ko-
jem se kaze “da je Austro-Ugarska
prisajedinila (pokrajine) Bosnu i
Hercegovinu koje su Austro-Ugar-
skoj date na privremenu okupa-
ciju prema Berlinskom kongresu
(sullima ilayha ihtilaluhuma
wagqtiyyan bi mu’ahadati Barli-
na)..”” Al-Manar jos citira Sultana
Abdulhamida II da je “Austro-
Ugarska saopcila svoju odluku
Visokoj Porti”

Aneksija se u al-Manaru u vise
navrata opisuje rijeCima “Austrij-
sko pripajanje pokrajine Bosne i
Hercegovine”.

TURCI I ISLAM

Nije tesko uociti da se na
stranicama al-Manara,
harem izmedu redaka,
povezuje aneksija Bosne i
Hercegovine i Miadoturska
revolucija. Kako je vec
navedeno, Muhammad
Rasid Rida je na Partiju
Unije i Progresa (ili na
Miadoturke opéenito)
gledao s velikim
podozrenjem i rezervama.
StaviSe, upozoravao je na
njihov nacionalizam, kao i
na to da Miadoturci zele
“odvratiti Turke od islama”

Nije tesko uociti da se na stra-
nicama al-Manara, barem izmedu
redaka, povezuje aneksija Bosne
i Hercegovine i Mladoturska revo-
lucija.

Kako je ve¢ navedeno, Mu-
hammad Rasid Rida je na Parti-
ju Unije i Progresa (ili na Mlado-
turke opéenito) gledao s velikim
podozrenjem i rezervama. Sta-
viSe, upozoravao je na njihov na-
cionalizam, kao i na to da Mla-
doturci zele “odvratiti Turke od
islama”

U broju al-Manara iz decembra
1908. godine objavljen je ¢lanak
“Osmanski prevrat i Mlada Tur-
ska” (al-inqgilabu l-utmaniyyu wa
turkiyya al-fatat) iz pera Muham-
mada Ruhija Al-Halidija Al-
Mugqaddasija. Al-Manar opisuje
ideologiju i ciljeve Partije Jedin-
stvaiProgresa, ti ciljevi otvoreno
traze stvaranje nacionalne turske
drzave, te traze da se “Turci treba-
ju da ugledaju na Grke, Bugare,
Rumune i Srbe u ljubavi prema
domovini, patriotizmu i njenoj
odbrani”.

Naravno, u znaku aneksije Bo-
sne i Hercegovine je i fetva (fatwa)
koja je objavljena u julu 1909.
godine u al-Manaru kao odgovor
na pitanje softe Tarabara iz Tra-
vnika, o ¢emu smo ve¢ govorili.
Naime, rijec je o velikom Rida-
ovom tekstu HidZra i propisi u ve-
zi s njom koji se odnose na musli-
mane Bosne i Hercegovine (al-Hi-
dzratu wa hukmu muslimi al-
busnati fiha...).

Casopis al-Manar je u broju
od decembra 1911. godine Zes-
toko komentirao potpadanje
Tripolisa (u Libiji) pod vlast Ta-
lijana. M. R. Rida je okupiranje
Tripolisa nazvao “prodajom ko-
jaje bilalak$a od prodaje Bosne
i Hercegovine”.

Iz ovog al-Manarova teksta se
vide uobicajene proklamacije i
osude nehaja osman(lij)ske vla-
de, a u ovom konkretnom sluca-
juza “prodajuijednogidrugog”
(iBosne i Tripolisa u Libiji) optu-
Zeni su “al-mutafarnadzin al-u-
smaniyyin” (“pozapadnjace-
ne/evropeizirane Osmanlije”).

Sarajevski atentat

Ima mnogo tekstova u al-Mana-
ru iz kojih se vidi da je Muham-
mad Rasid Rida budno i uredni-
¢ki odgovorno pratio strasne vijes-
ti o Prvom svjetskom ratu.

livi su sa izvjeStajima Karnegijeve fondacije iz istog perioda i o istom predmetu

On i njegovi saradnici su na
stranicama ovoga ¢asopisa napi-
sali mnoge komentare o toj kata-
klizmi. Naravno, ova prilika ne do-
pusta nam da se osvrnemo Sire na
sve njihove tekstove.

Pa ipak, svraticemo pozornost
na neke Ridaove poglede o Prvom
svjetskom ratu. U tekstu Rat civi-
liziranih naroda a ne vjerskih slje-
dbi (Harbu umami l-madaniyyati
la1l-milali d-diniyyati), Rida izri¢i-
to tvrdi da se kr§¢anstvo protivi
ovim ratovima (munagqidatu ad-
dini I-masihiyyi li I-hurubi). Ima
mjesta gdje urednik al-Manara
na Prvi svjetski rat gleda kao na ti-
pi¢no evropsku fazu kolonijali-
zma i oruzanog uc¢vr$éivanja po-
zicija u ve¢ stecenim kolonijama,
aliikao preotimanje preostalih te-
ritorija Osmanske imperije.

U augustu 1914. godine (uz ra-
mazan 1332. hidZretske godine)
pojavio se iznimno zanimljiv tek-
st koji je M. R. Rida objavio o Sa-
rajevskom atentatu, naslovljen
je rijeCima at-Tammatu l-sugra
awi l-hurubu I-kubra (Mala nesre-
¢a ili veliki rat). U ovom Ridaovom
poduljem tekstu prisutan je apo-
kalipticki zvon, StaviSe sama rijec¢
at-tammah uzeta je iz Kur’ana, u
znacenju katastrofe, strasne ne-
srecCe, opce kataklizme.

Ni ovdje M. R. Rida ne zaborav-
lja da stavi ubojstvo Princa Ferdi-
nanda u Sarajevu u kontekst “is-
tocnog pitanja”

On svoj tekst o Sarajevskom
atentatu zapocinje tvrdnjom da je
“isto¢no pitanje bilo strasilo Evro-
pe” (fazza’atu urubba) kad god se
Evropa bojala njegovih zlih po-
sljedica (su’ul-"awaqib). Uvijek je
“isto¢no pitanje” Evropi bilo po-
vod za zavadu i neprijateljstvo
(zanabu d-dabbi). Rida, takoder,
tvrdi da je samo “rjesavanje isto-
¢nog pitanja teze od kvadrature
kruga” Odmah na ovom mjestu
Muhammad Rasid Rida navodi ri-
jeci “Princa Bizmarka” (al-Birins
Bismark) o Balkanu, naime, Bi-
zmark je rekao “da je dovoljna je-
dna iskra iz vatre balkanskog ra-
ta da zapali sve evropske drzave’”.

Alj, tvrdi M. R. Rida, Evropljani
su se na ove Bizmarkove rijeci
oglusili, u Evropi su mislili da je
dovoljan Trojni pakt (wifaq mu-
sallas) na jednoj i Trojni savez (hi-
laf musallas) na drugoj strani (ta-
ko Rida preliminarno prevodi na
arapski Centralne sile i sile Antan-
te), te da Ce ta “ravnoteza koju na-
zivaju evropskom” biti dovoljna.

Ipak, Rida odmah dodaje kako
je Rusija sve to iskoristila, te od ra-
zli¢itih balkanskih drzava (Bu-
garske, Gréke, Srbije i Crne Gore)
stvorila jedan protivnicki blok
(ilban wahidan) prije svega pro-
tiv Osmanske imperije. Takoder,
Rida istice da su “sve velike sile
dozvolile Balkancima da ratuju
protiv Osmanske imperije’, iako
su govorile da ne dopustaju pro-
mjenu mape Balkana (la yasma-
hna bi tagyiri ma fi haritati 1-
balgan), itd.

Potom M. R. Rida opisuje kako
se desio Sarajevski atentat, oba-
vjeStava svoje Citateljstvo da je
“Srbija medu Srbima Bosne i Her-
cegovine razvila i podstrekla ne-
prijateljstvo prema Austro-Ugar-
skoj, isto onakvo kakvo je bilo
protiv Osmanske imperije”.

On naziva Srbe koji Zive u Bosni

i Hercegovini Srbima Austro-
Ugarske (Sirbu n-namsawiyyin).
Rida takoder tvrdi da su Srbi (mi-
sli na one koji zive u Srbiji) radili
na povecanju svojih “tajnih dru-
$tava” (dzam'iyyat sirryyah) u Bo-
sni, a ta su drustva odlucno radi-
la protiv Austro-Ugarske, $to je na-
pokon dovelo do toga da je “jedan
njihov fedajin izvrsio atentat/ubio
prijestolonasljednika Austro-
Ugarske i njegovu Zenu proslog 28.
junau gradu Bosna Sarajevo, pri-
jestonici Bosne..” (igtala ba'du I-
fida'iyyina minhum waliyya l-ahdi
wa qarinatahu fi 28. yuniya al-ma-
di fi madinati busnah saraya asi-
mati l-busnah...).

Muhammad Rasid Rida potom
opisuje sve redom, da su Austro-
Ugarske vlasti uvjerene da je ovaj

STA SE PROMIJENILO

Na ovom mjestu je dobro spomenuti da se i danas
alkcenti ove Ridaove analize citaju sa velikim zanimanjem,
kao i njegov opis tadasnjih interesa koje je svaka od

sila nastojala imati na Balkanu. Gotovo stotinu godina
nakon Sarajevskogy atentata na Balkanu se u pogledima
velikih sila malo toga promijenilo. Jedina promjena

koju mi imamo u vidu jeste danasnje snazno prisustvo
Siedinjenih Americkih Drzava na Balkanu. Razumljivo

je da u svom tekstu o Sarajevskom atentatu R. Rida

ne spominje SAD

kao i trvenja izmedu velikih sila,
trebaju posmatrati u kontekstu
njihove teznje da “prosire prosto-
re svojih kolonija” (tawsi'u masa-
hati musta’maratiha).

Potom Rida opisuje neposre-
dne dogadaje koji su se zbili

Komentar Kur'ana al-Manar

“zlo¢in.. . isplaniran u Beogradu,
srpskoj prijestonici” (anna hazi-
hi I-dzinayah.. . dubbirat fi bali-
grada asimati s-sirbi), govori o ul-
timatumu (balagu tahdid) koji je
Austro-Ugarska uputila Srbiji itd.

Zanimljivo je daje M. R. Ridau
ovom svome opseznom tekstu
pomno detektirao ponasanje os-
talih velikih sila, Britanije, Fran-
cuske, Njemacke, Rusije, Osman-
ske imperije... Urednik al-Mana-
ra spominje al-mubaratu bayna l-
inkiltra wa almanija (“natjecanje
izmedu Engleske i Njemacke”)
za primat u svijetu, takoder, sa-
svim jasno navodi da se ova ne-
prijateljstva koja se pojacCavaju,

izmedu 28. juna 1914. i sredine
mjeseca augusta 1914. godine,
kad on i piSe ovaj svoj tekst.
Pobrojao je, sve redom, koja
velika sila je kojoj drugoj objavi-
larat, i zasto, itd. itd. On je i pesi-
mistican, govori da je Evropa na
vrhu civilizacije, da njene sile

ISTOCNO PITANJE

imaju najspremnije armije kako
za kopnene tako i pomorske rato-
ve, te ukazuje da se odvijaju okol-
nosti koje dovode do “potapanja
Evrope umoru krvi” (igraqu urub-
bata fi bahrin mina d-dami). M. R.
Rida se tome ne raduje, on ne li-
kuje, ve¢ kao alim i vjerski ucenjak
zali $to Ce, ocito je, doci do velike
ratne kataklizme.

I ovdje se on nekoliko puta vra-
¢ana Njemacku, a jednom izrici-
to kaze da je ta zemlja uskrac¢ena
za kolonije jer su je “druge evrop-
ske sile u prigrabljanju kolonija
pretekle”

Muhammad Rasid Rida spo-
minje da su ve¢ i druge “egipatske
vodecée novine, kao $to je al-
Mugqattam i al-Ahram, prenijele
atmosferu iz Londona, Pariza i Pe-
trograda (tokom jula i augusta
1914.) o tome da su svi narodi do-
Cekali vijesti o objavljivanju rata
sarado$cu i ushi¢enjem”.

Novine al-Muqattam i al-Ahram
izuzimaju njemacki narod, kaze Ri-
da, i dodaje “da njemacki narod
mrzi i prezire rat” (annahu karihun
lil-harbi). Ovdje vidimo neku vrstu
(kratkotrajne i izdaleke) simpatije
Muhammada Rasida Ridaa prema
Austro-Ugarskoj i Njemackoj.

Na samom kraju ovoga teksta
Muhammad Rasid Rida dodaje
svoje alimsko, vjersko i islamsko
tumacenje pocetka neprijatelj-
stava kojima je ve¢ bio svjedok
sprva augusta 1914. godine. Rida
kaze da su ratovi “pouka od Boga,
ito “onom moénom dijelu ¢ovje-
¢anstva koji je podjarmio njegov
slabiji dio”

Nema sumnje da Rida pod
“moc¢nim dijelom Covjecanstva”
misli na kolonijalne sile. Ta-
koder, on na sva ova njihova
“medusobna neprijateljstva i
objave rata” gleda kao na Bozi-
jukaznu koja je tim silama upu-
¢ena jer “ponizili su svoga bra-
ta Covjeka koji nije dostigao nji-
hov stupanj u nauci...”

Urednik al-Manara zakljucuje
da su ovi ratovi “nuzna osveta sti-
gla od Boga Veli¢anstvenoga za-
to $to mocnici nijecu Njegove
blagodati”

Rida posve jasno ukazuje da
pod rije¢ima “potladeni” (al-ma-
zlumin) i “slabi” (ad-du’afa) mi-
sli na muslimanski svijet. “Snazni”
i “moéni” (aqwiya’) su tadasnje
kolonijalne sile. U casopisu al-
Manaru veoma Cesto je prisutna
takva bipolarna deskripcija: na je-

Uvijek je “istocno pitanje” Evropi bilo povod za zavadu i
neprijateljstvo (zanabu d-dabbi). Rida, takoder, tvrdi da je
samo “rjeSavanje istoénog pitanja teze od kvadrature kru-
ga”. 0Odmah na ovom mjestu Muhammad Rasid Rida navo-
di rijeci “Princa Bizmarka” (al-Birins Bismark) o Balkanu,
naime, Bizmark je rekao “da je dovoljna jedna iskra iz va-
tre balkanskoy rata da zapali sve evropske drzave”

dnoj strani su evropske kolonijal-
ne sile, bogatasi i mo¢nici, na
drugoj su muslimanski narodi,
“potlaceni” i “slabi”

Na kraju svoga teksta o Sarajev-
skom atentatu M. R. Rida porucu-
je da ¢e uspjeti samo oni ljudi, to
jest da sretna posljedica pripada
samo onima, koji “oslobadaju
potlacene narode od tlacenja zu-
lumcara”

Na ovom mjestu je dobro spo-
menuti da se i danas akcenti ove
Ridaove analize Citaju sa velikim
zanimanjem, kao i njegov opis ta-
dasnjih interesa koje je svaka od
sila nastojala imati na Balkanu.
Gotovo stotinu godina nakon Sa-
rajevskog atentata na Balkanu se
u pogledima velikih sila malo to-
ga promijenilo. Jedina promjena

MALA NESRECA

ILI VELIKI RAT

U augustu 1914. godine
(uz ramazan 1332.
hidzretske godine) pojavio
se iznimno zanimljiv tekst
koji je M. R. Rida objavio
o Sarajevskom atentatu,
naslovljen je rijecima
at-Tammatu I-sugra awi
I-hurubu I-kubra

(Mala nesreca ili veliki
rat). U ovom Ridaovom
poduljem tekstu prisutan
je apokaliptiéki zvon,
StaviSe sama rijec
at-tammah uzeta je

iz Kur'ana, u znacenju
katastrofe, strasne
nesrece, opce kataklizme

koju mi imamo u vidu jeste dana-
$nje snazno prisustvo Sjedinjenih
Americkih Drzava na Balkanu.
Razumljivo je da u svom tekstu o
Sarajevskom atentatu R. Rida ne
spominje Sjedinjene Americke
Drzave.

Nakon zavrsetka Prvog svjet-
skog rata Bosna i Hercegovina se
ne spominje tako ¢esto na stra-
nicama al-Manara. Medu rijet-
kim slucajevima spomena Bosne
i Hercegovine navodimo da je
urednik al-Manara u junskom
broju 1928. godine donio tekst o
nekom austrijskom novinaru
Yahya Begu, i o tome kayfa sara
musliman ba'da ma kana masi-
hiyyan katulikiyyan (“kako je
postao musliman nakon §to je
bio kr$¢anin katolik”). Al-Manar
biljezi da se ovaj Yahya Beg “su-
sreo sa studentima muslimani-
ma iz Bosne koji su dosli studi-
rati u austrijsku prijestonicu...”
(IdZtama’a bi talabati muslimina
min biladi I-busnati wa qad
gadimu l-’asimata n-nam-
sawiyyata).

Takoder, u martovskom broju
1930. godine (ramazan 1348. go-
dine) al-Manar je objavio tekst
egipatskog komentatora Kur’ana,
Tantawija Dzawharija. Ovaj ko-
mentator Kur’ana sam hvali svoj
nacin tumacenja Kur’ana i kaze:
“Ovaj metod (tumacenja Kur'ana)
zadovoljio je odli¢nike na Istoku
inaZapadu...iuzemljama Bosne
iHercegovine” (Inna hadihi t-ta-
rigah qad ardati l-hawasa fi §-
$arqi wa l-garbi.. . biladi 1-bu-
snati wa l-herseki...).



